
Гүл ЖАМАШҚЫЗЫ, Тайынша таңы

Кеңес дәуірінде орын алған қазақ халқының тарихында қара 
әріптермен жазылып қалған осы нәубеттің себебі неде, ол қаншалықты 
зардабын тигізді және мұндай сұмдықты болдырмау үшін не істеу 
қажет еді. 30-жылдардағы ашаршылық пен саяси қуғын-сүргіннен 
қазақ халқы үштен бірінен айырылды деген дерек бар. Мұның себебі 
неде, саяси қателік пе, әлде қасақана қазақ халқына қарсы жасалған 
коммунистік партия көсемдерінің зұлымдығы ма?

– Алаш баласының сабақ алатын, сабақ болғанда да ащы сабақ 
болатын тұстары аз емес, – дейді тарих ғылымдарының докторы 
Қадіржан Әбуев, – оның барлығы өткен тарихымызда тұнып тұр. Біз 
кешегі Кеңес заманында еріксіз тілімізді тістеп, бұл тақырыпты ашып 
айта алмай келдік. Сондықтан көптеген жастар бейхабар болып өсті. 
Рас, саяси қуғын-сүргінді көрген көнекөз қариялардың сыбырлап 
айтқан сырынан сыр ұққандар да аз емес. Қазақтың басына төнген 
қасірет «жығылғанға жұдырық» дегендей бірнеше рет қайталанып 
келіп отырды. Нәубеттің алғашқы жан түршіктірер зобалаңы 1921-
1922 жылдары орын алғанын білеміз. Ал 1930-1931 жылдары кейбір 
деректерге қарағанда бір миллионнан астам адам алапат аштықтан 
қырылған. Бұл жайлы тарихи деректерді Омбының, Санкт-Петербургтің 
мұрағаттарынан кездестіруге болады.

Арқаның төсін жайлаған арда қазақ төрткүл дүниенің төрт 
бұрышына тарыдай шашылып, сары қарын жас баланың қамы үшін 
ат жалына қонып үдере көшті. Бұл төңірек жергілікті жерде «іш жақ» 
деп аталатын Омбы, Түменге қоныс аударды. Мұнда қалғаны айдалды, 
атылды, асылды. 1937 жылы әбден күшіне еніп, қорқыныш лебі бет 
қаратпай тұрған саяси қуғын-сүргін кезінде, алғашқы бетте 110 мың 
адам атылды. Ол кезде қазақтың саны 6 миллион шамасында болатын. 
Кейбір тарихи деректерде 25 мың адамның «үштіктің» үкімімен 
өлім жазасына кесілгендігі айтылады және осы мыңдаған адамдар 
халқымыздың ішіндегі қалаулысы, сүттің бетіне шығатын қаймағы еді. 
Былайша айтқанда, ұлттың сапалы құрамын құрайтын, өз заманының 
озық ойлы, білімді тұлғалары. Олар шын мәнінде өз ұлтының болашағы 
үшін басын құрбандыққа шалғандар.

– Шынтуайтында, біз Еуропа халқы сияқты қалыптаса қойған жоқ 
едік. Олар жүріп өткен жолмен жүрген жоқпыз. Алаш баласы қынадай 
қырылып жатқанда қанаттас жайылған, қоңсы отырған өзге жұрттың 
бізге жаны ашыса ашыған шығар, бірақ ара түсуге қауқары жоқ еді, – 
дейді облыстық мұрағаттың мұрағатшысы Талапкер Уәлиев.

Бірнеше жылға жалғасқан ашаршылық пен саяси қуғын-сүргіннен 
кейін Алаш баласы ойсырай азайып, кеміп қалды. Егер тарихтың осы бір 
тар соқпағынан аман өткенде, қазіргі қазақтың саны қанша болар еді. 
Саны ғана емес, ұлтымыздың озық ойлы, талантты ұрпағынан тараған 
қаншама жеткіншек жер басып жүрмес пе еді. Тек соған жеткізбеді ғой.

Кеңес өкіметінің астыртын саясаты күшті болды. Ол жүйе ұлттық 
интеллигенцияны шөптей қырқа шауып, тіпті тамырына дейін отап 
құртып отырды. Өйткені өзгеше ой, тың пікір айтып, ел ұйытқысы 
саналатын, ұлт болашағын ойлайтын арыстарымыздан құтылуға 
тырысты. Бүгінгі күні біз сол ел үшін құрбан болған, жанын қиған 
арыстарымызды лайықты бағалай алып жүрміз бе? Олардың есімдерін 
кейінгі жас ұрпақтың жадында қалайтындай етіп, асыл мұраттарын, 
ізгі армандарын өнеге, мысалға айналдыра алдық па? Шын мәнінде 
елі мен жерін, Отанын сүйе білудің нақты мысалы осы емес пе. Облыс 
орталығында Алаш үшін құрбан болған Ахмет Байтұрсыновтың көшесі 
қандай деп бір адам ойланды ма екен? Қамыс пен қурай басқан, 
жолы тозып біткен шолақ көше. Тіпті оның қай жерде орналасқанын 
қала тұрғындарының көпшілігі біле бермейді. Аруағынан ұят тіпті. 
Есесіне Көкшетау қаласында бар болғаны жол-жөнекей қырық минут 
қана болған Валерьян Куйбышевтың көшесін қараңыз. Міне, осындай 
сорақылықты ойлағанда жаның түршігеді. Сонда біздің намысымыз 
қайда? Тіпті күні кешеге дейін «Мырзажан» деп әлпештеп, Мирзоянды 
да құрметтедік-ау. Тарихтың ақтаңдақтары ашылған кезде қап түбінде 
жатпайтын ащы шындық менмұндалап бас көтерді. Қазіргі күні сол 
Мирзоянның Қазақстанда «халық жауларын» көбірек табу үшін 
қосымша жоспар сұрағаны белгілі болып отыр. Біз осы қуғын-сүргіннің 
қасіретін безбендеп, нақты саяси бағасын бере алмай келеміз.

Облыстық прокуратураның деректеріне қарағанда, тәуелсіздіктің 
алғашқы жылдарында ақталу жөніндегі құжат алу үшін өтініш 
берушілер қатары өте көп болған екен. Қазір азайыпты. Оның өзіндік 
себептері бар. Көп адамдар ақталды, енді біразы жастары келіп қайтыс 
болды және шетелдерге кетіп жатқандар бар. Бұрнағы жылдары ақталу 
мәселесімен арызданып келгендер 80 адам. Негізінен ақталу туралы 
өтінішпен келетіндер – поляктар, чешендер мен ингуштар, немістер, 

31 мамыр – Ашаршылық пен саяси қуғын-сүргін 
құрбандарын еске алу күні. Аталмыш дата еліміз 
тарихындағы ақтаңдақ беттердің бірі. Олай деуге бірнеше 
себеп бар. Маңыздысы ұлт қасіретін бір күн болса да еске 
салып, өткен уақытқа тағзым жасар атаулы күннің ел 
тарихына енуі.

 Тәуелсіздік алғаннан кейін жаппай Сталиндік қудалау 
науқанына ұшыраған жандарды ақтау, кеңестік жылдарда 
зиян шеккен азаматтарды түгендеу қарқынды жүрді. Соның 
негізінде мемлекеттік деңгейде ұсыныстар көтеріліп, арнайы 
мәртебе беру мәселесі күн тәртібіне шықты. 31 мамыр – 
Қазақстан тарихының ең қайғылы беттерінің бірі - жаппай 
саяси қуғын-сүргін және миллиондаған адамның қаза 
болуына әкеп соққан ашаршылық.  Қуғын-сүргін жылдары 
ішінде Қазақстан аумағында құрылған лагерьлерге 5 млн. 
адам жіберілгеніне тарих куә. «Бүгін біз ұжымдастыру 
жылдарында аштыққа ұшырағандарды, сондай-ақ туған 
жерінен кетуге мәжбүр болғандарды да еске аламыз. Сол 
жылдардағы орасан зор адам шығыны мен тағдыр тауқыметі 

әрбір азаматтың жүрегіне жара салды. Тоталитаризмнен 
зардап шеккен көптеген ұлт өкілдері үшін қазақ жері құтты 
мекенге айналды. Ата-бабаларымыздан дарыған қайсарлық 
пен төзімділіктің арқасында қатаң сыннан абыроймен өтіп, 
біртұтас ұлт ретінде бірігуге мүмкіндік алдық» - деп атап өтті 
ҚР Президенті Қасым-Жомарт Тоқаев саяси қуғын-сүргін және 
ашаршылық құрбандарын еске алу күніне орай үндеуінде.                                                                                                       
Қуғын-сүргін арқылы 100 мыңға жуық қазақстандық өтті. 
20 мыңы атылды. Жазықсыз жазаланғандардың қатарында 
Ә.Бөкейхан, А.Байтұрсынұлы, М.Тынышбаев, М.Дулатұлы, 
Т.Рысқұлов, М.Жұмабаев, С.Сейфуллин, І.Жансүгіров, 
Б.Майлин, С.Асфендияров сияқты мемлекет және қоғам 
қайраткерлері, ұлт зиялылары болды. Түйін. Ұлтымыздың 
басында мұндай жағдай, қасірет, сол зұламаттар ешқашан да 
қайталанбасын. Еліміздің іргесі берік, бірлігі бекем, болашағы 
жарқын болады деген үміттеміз.                                                                                                 

Соңғы жылдары сұлулық салондары мен шаштараз, 
косметолог, спа-салон сияқты қызметтерге сұраныс артқан. 
Осыған орай біздің өңірімізде де бұл бизнес жақсы дамуда.

Қазіргі таңда бұл қызмет түрі 2012 жылғы 1 шілдеде 
қолданысқа енгізілген “Шаштараз қызметтері. Жалпы техникалық 
талаптар мен бақылау әдістері” заңнамалық құжатына сәйкес 
жүзеге асырылады. Бетін әрлеймін деп денсаулығына зиян 
келтіріп, сан соғып қалатындар да жоқ емес.   Сондай-ақ, 
шаштараз қызметі “Әлеуметтік-мәдени мақсаттағы нысандарға 
және парфюмерлік-косметикалық өнімдер мен ауыз қуысы 
гигиенасының құралдарын өндіруге қойылатын санитарлық-
эпидемиологиялық талаптарға” сәйкес жүргізілуі тиіс. Бұған 
қоса коммуналдық мақсаттағы нысандарға қойылатын арнайы 
санитарлық-эпидемиологиялық талаптар бар. Косметикалық, 
педикюр, маникюр, массаж, солярий, пирсинг, татуаж сияқты 
қызметтер жеке мекемелерде немесе арнайы қоршаулармен 
оқшауланған орындарда көрсетіледі. Келушілердің денсаулығына 
нұқсан келтірмес үшін орын мен құрал-жабдықтарды таза 
ұстаудың маңызы зор.

Кеден одағына кіретін елдердің сұлулық салондары мен 
шаштараздардың қызметіне қойылатын талаптарды да ескеруіміз 
керек. Оның аясында бірыңғай тізілімге енген материалдар 
мен техникалық құрал-жабдықтар белгіленген тәртіпке 
сәйкес нормативтік және техникалық құжат талаптарына сай 
қолданылуы тиіс. Аталған қызметті көрсетуші шебердің арнайы 
кәсіптік білімі және біліктілік талаптарына сәйкес сертификаты 
болғаны жөн. Сонымен қатар тұтынушылар шебердің жұмыс 
орнының қауіпсіздік, санитарлық, эстетикалық және эргономика 
талаптарына сәйкес жабдықталуына мән беруі керек. Қазіргі 
таңда “Сұлулық құрбандықты талап етеді” деген қағиданы 
ұстанған, әсіресе, жас қыздар түрлі косметологиялық сән үлгілерін 
жасауға құмар. Олардың терісіне қандай да бір материал жақпай 
қалуы мүмкін. Мұндай келеңсіздіктер орын алса, шебер алғашқы 
медициналық көмек көрсетуге дайын болғаны жөн. Сондықтан 
жұмыс үстелінде міндетті түрде медициналық қобдиша 
тұруы қажет. Қолданылу мерзімі асып кеткен материалдарды 
пайдалану денсаулыққа қауіп төндіреді.

Шашты, қас пен кірпікті бояу сияқты үрдістерді бастамас 
бұрын алдымен міндетті түрде–тұтынушы терісінің қолданылатын 
материалдарға сезімталдығын тексеріп алған жөн. Қолданатын 
құрал-жабдықтар ел аумағында пайдалануға рұқсат етілген 
аптисептикалық заттармен дезинфекциялануы тиіс.Тырнақты, 
шашты әрлеуге арналған заттар әр тұтынушыдан кейін міндетті 
түрде тазартылып отыруы керек. Ал тарақ, қайшы, щеткалар 
зарарсыздандырылады. Қарапайым ұстараны бір реттен 
артық қолдануға тыйым салынады. Ал электр ұстарасының 
алмалы-салмалы қайшыларын араға 15 минут салып екі рет 
70 пайыздық этил спиртімен сүрту керек. Тазарту қиын және 
инфекция жеңіл таралатын губка сияқты заттарды шебер тек 
бір рет қана қолданады. Косметикалық заттар кисточка, спонж 
секілді бірреттік құралдармен жағылады.Тұтынушыларға қызмет 
көрсету барысында қолданылатын төсеніш үнемі санитарлық 
тазалаудан өтіп немесе бір рет қана қолданылуы тиіс. Шаш 
қию кезінде денеге тиюден қорғайтын синтетикалық матадан 
жасалған жамылғы қолданылады.

Техникалық реттеу және метрология комитеті
СҚО бойынша департаменті.

Тайынша қаласындағы Amanat партиясының ғимаратында 
жиын өтіп, Қазақстан Республикасы Парламенті Сенатының 
депутаттығына кандидат, Солтүстік Қазақстан облысы бойынша 
партия филиалының төрайымы Әсем Рахметова көпшілікті 
өзінің сайлауалды бағдарламасының негізгі басымдықтарымен 
таныстырды. 

Кездесу барысында тұрғын үй, жолдарды жөндеу және олардың 
құрылысы, сумен жабдықтау сияқты бірқатар мәселе көтерілді. 
Жаңа медициналық нысандарды ашу, оларға жаңа жабдықтар сатып 
алу және білім беру мекемелерін жөндеуді жаңарту мәселелері де 
талқыланды.Сондай-ақ спикер қаржылық сауаттылық бойынша 
«Қарызсыз қоғам» ауқымды жобасы туралы айтты. Естеріңізге сала 
кетейік, қаржылық сауаттылықты арттыру жөніндегі бағдарламаның 
жүзеге асырылуына AMANAT партиясы бастамашылық етіп, Halyk 
банкі қолдау көрсеткен.Жобаға Қазақстанның 8 өңірінен - Алматы, 
Түркістан, Жамбыл, Ақтөбе, Атырау, Маңғыстау, Солтүстік Қазақстан 
және Батыс Қазақстан облыстарынан 80 мыңға жуық адам қатысады 
деп күтілуде. Партия өкілдері атап өткендей, жоба аясында 
қатысушылар өз қаржысын тиімді басқаруды және шығындарын 
оңтайландыруды үйренеді және қаржылық мәселелердің қалай 
туындайтынын, несиелік қарыздар санын азайтудың жолдарын, 
алаяқтық әрекеттерді қалай анықтауға болатынын үйренеді. Ал, ісін 
жаңадан бастаған кәсіпкерлер компания бюджетін қалыптастыру 
тәртібі, салық есеп-қисабын ұсынуды және мемлекеттік қолдау 
бағдарламалары бойынша қаржыландыру шарттары туралы құнды 
ақпарат алады.Жиында қатысушылар кәмелетке толмағандардың 
құқықтарын қорғау,жасөспірімдер арасындағы құқық бұзушылық 
мәселелерін де талқылады.

Мадина Абдикаримова, тілші

ҚАЗАҚСТАНДА 
«ҚАРЫЗСЫЗ ҚОҒАМ»                                                          

ЖОБАСЫ 
ӨЗ БАСТАУЫН АЛДЫ

• Маманның кеңесі

ТАЛАП БАРШАҒА ОРТАҚ 

31 МАМЫР – ҚАЗАҚСТАН ТАРИХЫНЫҢ  
ЕҢ  ҚАЙҒЫЛЫ  БЕТТЕРІНІҢ  БІРІ

• 31 мамыр – саяси қуғын-сүргін құрбандарын еске алу күні

ҰЛЫ НӘУБЕТ:    ҚАСІРЕТІ МЕН ТАҒЫЛЫМЫ

тағы да басқа кеңес заманында Қазақстанға күштеп жер аударылған 
ұлттардың өкілдері. Мұның себебі неде? Біздіңше, мұның бірнеше 
себебі бар. Алдымен саяси қуғын-сүргін құрбаны атанып, ақталу үшін 
жер аударылғаны немесе түрмеге қамағаны туралы құжат көшірмесі 
болуы қажет. Ал қазақтарды жер аударғанда Сібірге, яғни басқа 
өңірлерге жіберді және олардың балалары ағайын-туыстың қолында 
қалғандықтан, қамқоршысыз болмады. Тағы бір себеп, сол қиын-қыстау 
заманда «халық жауының» баласы, не туысы атанбас үшін тектерін 
өзгертіп алатындар да аз болған жоқ. 30-жылдардың басындағы 
ашаршылықтан қаншама қазақ қайтыс болды, қаншасы басқа жаққа 
жер ауып кетті. Өкінішке қарай, сол уақытта бұл туралы құжаттама 
жүргізілмеген және ешқандай мәліметтер сақталмаған. Аштықтан 
қанша адам қаза тапқаны әлі күнге дейін нақты белгісіз болып қалып 
отыр.

Бүгінде соғыс ардагерлерін есте сақтау үшін шығарылып жатқан 
«Зерде» кітабы сияқты, саяси қуғын-сүргін және ашаршылық 
құрбандарын есте сақтауға арналған, олардың аты-жөні мен қысқаша 
өмірдерегі берілген көп томдық жинақ шығарсақ қалай болар еді. 
Өкінішке қарай, бүгінгі күні миллиондаған адамды шарпыған өткен 
ғасырдың 30-жылдарындағы саяси қуғын-сүргін мен ашаршылық 
тарихымызда жалпылама өлі цифрлармен ғана беріліп жүр. Жазықсыз 
сотты болып атылған, жер аударылған тұлғаларымыз бен аштықтан қаза 
тапқандардың аты-жөндері, кім екендіктері жайында әлі күнге дейін 
толыққанды мәліметтер жоқ. Ал мыңдаған, миллиондаған қарапайым 
адамдардың есімдерін де, өмірдеректерін де білмейміз. 

Іргедегі Омбы мен Қорғанның (Ресей), әрідегі үлкен қалалардың 
мұрағаттарын ақтарса, қаншама мәліметтер тұнып тұр-ау. Міне, осының 
барлығы жиналып келгенде Қазақстандағы саяси қуғын-сүргіннің анық, 
нақты бейнесін көрсетіп берер еді.

– Бүгінгі күні Алаш ардақтылары армандаған тәуелсіздікке қол 
жеткіздік. Енді өткен өтті, оны қайта қазбалаудың қажеті жоқ деуге 
болар еді, десе де, тарихты білмей алға жылжудың мүмкін еместігін, 
өткен қателіктерден сабақ алу қажеттігін, азаттық үшін алысқан 
ардақтыларымызды ел есінде сақтау керектігін естен шығармағанымыз 
жөн. Сондықтан мұндай жағдай енді ешқашан қайталанбасын десек, 
онда адамдарды жансыз тетікке емес, ойлы, сезімді, өз көзқарасы бар 
білімді де білікті жеке тұлғаға айналдыруға бағдар ұстауымыз қажет. 
Мәселен, олардың бәрі жеке тұлғалар болды. Өз ойлары, көзқарастары 
бар, сол тұстағы кеңестік біртекті қалыпқа сыймайтын азаматтар еді. 
Міне, сондықтан да, олар коммунистік жүйенің халыққа игілік емес, 
бақытсыздық әкелетінін біліп қарсы шықты. Олар Қазақ елінің тәуелсіз 
әлемдік қоғамдастықта өз орны бар, өркениетті мемлекет болуын аңсады.

Байқал БАЙӘДІЛ, журналист.

Эхинококкоз - эхинококк тұқымдасының 
ұсақ таспа құрттары тудыратын паразиттік ауру. 
Гельминттердің даму циклі екі иесінің ауысуымен 
жүреді: аралық (тұяқты шөпқоректілер 
мен барлық қоректілер, соның ішінде ауыл 
шаруашылығы жануарлары және адамдар) және 
соңғы (ит және ит тұқымдас жабайы жыртқыштар 
– қасқыр, шақал, енот ит және т.б.). ).

Ауру адам немесе ауылшаруашылық жануары 
басқа адамның ауруына себеп бола алмайды.

Тәуекел тобына аңшылар, бақташылар, аң 
терісі фермаларының, мал фермаларының, 
зоопарктердің қызметкерлері, ветеринарлар, 
иттерді аулаумен айналысатын адамдар, ит иелері, 
қорық қызметкерлері, яғни жабайы түлкілермен, 
үй иттерімен байланыста болған барлық адамдар  
және эхинококты жұқтырған жабайы кеміргіштерді, 
сондай-ақ олардың отбасы мүшелерін аулауға 
мүмкіндігі бар мысықтар жатады.

Адамдарда эхинококкоз көптеген айлар, 
тіпті жылдар бойы симптомсыз болуы мүмкін. 
Дернәсілдік формалардың өте баяу өсуіне 
және организмнің жоғары компенсаторлық 
және қорғаныш қасиеттеріне байланысты. 
Эхинококкозбен ауырған науқастардың барлығы 
мал сою өнімдерімен қоректенетін аула 
иттерімен байланыста болған, үй жануарларын 
дегельминтизациялау мүлдем жүргізілмеген 
немесе жүйелі түрде жүргізілмеген. Эхинококк 
адамның барлық дерлік мүшелері мен тіндерінде 
локализациялануы мүмкін, бірақ көбінесе бауырда 
кездеседі.

Бауырдың ұлғаюы, көптеген пациенттер 
кездейсоқ өздерін ашады, бұл толық денсаулық 
арасында көрінеді. Көбінесе эхинококкпен 
бауырдың зақымдалуы бауыр түтіктерінің 
паразиті арқылы қысымды пальпациялау арқылы 
анықталады немесе эхинококк кистасының 
мазмұны оларға еніп кетсе, сарғаю пайда болады. 
Эхинококк кистасы жарылған кезде оның ішіндегісі 
сыртқа төгіліп, іш қуысына егуі мүмкін. Кейінірек 
іш қуысы мүшелерінің көптеген эхинококктарын 
тудырады. Сондай-ақ кистаның іріңдеуі, 
перитониттің дамуы, анафилактикалық шок, тіпті 
өлімге әкелуі мүмкін.

Иттердегі эхинококкоздың алдын алу үшін 
қажет:

- домалақ және таспа құрттарға қарсы кең 
спектрлі препараттарды қолдана отырып, иттерді 
мерзімді дегельминтизациялауды жүргізу;

- гельминттердің жұмыртқаларын анықтау үшін 
иттерге зерттеу жүргізу;

- иттерге гельминттердің аралық иесі болып 
табылатын жануарлардың шикі органдарын 
тамақтандыруға жол бермеу;

- Иттердің еркін жүгіруіне жол бермеңіз.
Адамдарда эхинококкоздың алдын алу үшін 

мыналарды ұсынамыз:
- итпен қарым-қатынаста жеке гигиена 

ережелерін сақтау;
- шикі тұтынылған жидектерді, жемістер мен 

көкөністерді жуу;
- ветеринариялық-санитариялық сараптамадан 

өткен ауыл шаруашылығы жануарларының сою 
өнімдерін азық-түлікке пайдалану;

- ауыл шаруашылығы өнімдерін қолдан сатып 
алудан бас тарту.

Ауыл шаруашылығы жануарларын ұстайтын 
азаматтарға: ауыл шаруашылығы жануарларын 
союды ескертеді

мал сою пунктінде ветеринариялық 
маманның бақылауымен, сою өнімдерін міндетті 
ветеринариялық-санитариялық сараптаумен 
жүргізілуі тиіс.

Марат ТОКУЖИНОВ,
«Тайынша ауданының Ветеринарлық

станциясы» ШЖҚ МКК директоры.

* Көпшілік Назарына

ЭХИНОКОККОЗДЫҢ 
АЛДЫН АЛУ Жол саласы – еліміздегі өзекті тақырыптардың бірі. 

Жөндеу көрмеген жолдардың азабын жолаушылар 
тартады. Соңғы жылдары осы мәселенің түйіні 
тарқатыла бастағандай. Мемлекет тарапынан қомақты 
қаржы бөлініп жатыр. Бұның барлығы – халықтың 
әлеуетін жақсарту үшін жасалып жатқан шара. Десек те 
жөнделген, жаңадан салынған жолдардың сапасы сын 
көтермей жататыны шындық. Оның алдын алу үшін 
жол құрылысының техникалық ахуалын қадағалайтын 
бірнеше ұйым жұмыс істейді. Солардың бірі – “Жол 
активтері сапасының ұлттық орталығы” РМК-сы. 
Кәсіпорын қызметі автомобиль жолдарын салу, 
қалпына келтіру, жөндеу және күтіп ұстау кезіндегі 
жұмыстар мен материалдардың сапасына сараптама 
жасау, сондай-ақ жол активтерін басқару болып 
табылады. Республикалық кәсіпорынның әр облыста 
филиалы бар.

Құрылыс жұмыстарының барысын қадағалайтын 
техникалық қадағалау қызметінің жұмысы ауқымды 
және жауапты. Тиянақты бақылау жүргізу – 
пайдаланылуға берілетін объектілердің нормативті 
және жобалық талаптарға сәйкес болуына, құрылыс 
ұзақтығын қысқартуға, пайдалану шығындарын 
азайтуға мүмкіндік береді.

Шарттың талаптары бойынша бақылаушы-
сарапшының міндеттері – барлық талап етілетін 
құжаттардың болуы және олардың нормативтерге 
сәйкестігі тұрғысынан жобалық құжаттаманы 
тексеру, құрылыс жұмыстары кестесінің сақталуын 
қадағалау, қолданылатын материалдардың сапасын 
бақылау, олардың сәйкестігін бағалау. Сондай-ақ 
сертификаттарды, сынақ хаттамаларын және басқа 
да құжаттамаларды тексеру, жұмыстың жобалық 
шешімдерге сәйкес орындалуын қамтамасыз ету және 
қолданыстағы нормативтік-техникалық құжаттамаға 
сәйкестігін растау, материалдарды сақтау ережелерін 
бақылау, кемшіліктерді жедел анықтауды және жоюды 
қамтамасыз ету; құрылыстың жекелеген кезеңдерінде 
тиісті актілерге қол қою арқылы жүргізілген жұмыстарды 
қабылдауды жүзеге асыру, жобада белгіленген 
құрылыс-монтаж жұмыстарының көлемінің сақталуын 
қамтамасыз ету, атқару құжаттамасының дұрыстығын 
бақылау және тағы басқалары.

Техникалық қадағалау қызметі өкілдерінің жоғарыда 
аталған нормалар мен ережелерді сақтауы объектіні 
сапалы және белгіленген мерзімде пайдалануға беруді 
қамтамасыз етеді.

Өкінішке қарай, мердігердің құзыреттілігі мен 
адалдығын алдын ала бағалап алу мүмкіндігі бола 
бермейді. Тапсырыс алған орындаушылардың 
қайсыбірі жобада белгіленген талаптарды сақтамай, 
дұрыс технология қолданбай, инженерлік шешімдерді 
дұрыс оңтайландырмай сапасыз жұмыс атқарады. 
Жауапсыз мердігерлердің құрылысқа арзан 
материалдар сатып алуы да жиі орын алады. Мердігер 
нысанды пайдалануға беру мерзімін бұзып, артық 
шығынға батып жатады. Салынған жолдардың бірнеше 
жылға шыдас беруі құрылыс материалының сапасына, 
бұйымдар мен конструкцияға байланысты екені сөзсіз. 
Құрылыс-монтаж жұмыстарының сапасын жоғарылату 
үшін жол құрылысы мен қондырғыларының 
технологиясын жетілдіру үшін үнемі жұмыс істеу керек.

Облыстық, аудандық маңызы бар автожолдар 
және елді мекендердің көшелерін қалпына келтіру, 
күрделі және орташа жөндеу кезінде 4-5 нысанға 
бір ғана сарапшы тартылады. Осыдан техникалық 
қадағалау мүмкіндігі төмендеп, кем-кетіктерге жол 
беріліп, мердігер ұйымдар жобалау-сметалық және 
нормативтік-техникалық құжаттамадан ауытқуына 
және жалпы жұмыс сапасына кері әсер етеді.

Құрылыс ұйымдарында жиі кездесетін проблеманы 
атап өтер болсақ, ұйымдардың басшылығы (иелері, 
акционерлері) құрылыс-монтаж жұмыстарына және 
жол құрылысы материалдарын бақылауға қажетті 
жабдықтар мен өлшеу құралдарын сатып алуға 
жеткілікті көлемде қаражат бөлгілері келмейді. 
Көбінесе сапа инженері (егер ол штатта болса) 
өзінің тікелей міндеттеріне кірмейтін жұмысты 
орындайды және инженерлік-техникалық көмекке 
– актілерді ресімдеу, жұмыстың өндірісін жобалау, 
технологиялық карталарды әзірлеу, геодезиялық 
схемаларды ресімдеуге тартылады. Ал кейде сол бір 
маман техникалық қауіпсіздік қызметі инженерінің 
жұмысын да қоса атқаруы мүмкін.  Бұл мәселені 
ұйым басшысының құрылыс-монтаж жұмыстарына 
жауапкершілікпен қарауы арқылы ғана шешуге 
болады. Ұйымда ішкі бақылау болмаса, жұмыс сапасы 
төмендейді.

Келесі мәселе – құрылыс ұйымының құрамы, 
мысалы, шеберлердің, прорабтардың құрылыс-монтаж 
жұмыстары бойынша тиісті деңгейде даярланбауы. 
Сонымен қатар бұл санаттағы жұмысшылар көп 
жағдайда құрылысқа қатысы жоқ менеджерлерге 
тәуелді. Ал оларға жұмыстың уақытында орындалғаны, 
материалдың аз шығындалғаны ғана қажет. Яғни 

Жол саласы – еліміздегі өзекті тақырыптардың бірі. 

ЖӨНДЕУ КӨРМЕГЕН ЖОЛ АЗАБЫН  
ЖОЛАУШЫЛАР ТАРТАДЫ

менеджерлердің сапасыз жұмысы құрылыстың барлық 
салаларына әсер етеді. Ең алдымен жұмыс сапасы 
төмендейді, кадрлар жиі ауысады және жалпы құрылыс 
саласы туралы қате түсінік қалыптасады. Осындай 
келеңсіздіктерден тапсырыс берушінің мердігерге 
деген сенімі азаяды.

Сапаны жақсарту үшін сапа инженерлерінің 
штатын ұлғайту немесе құру керек. Әрине, ұйым 
басшыларына олардың қажеттілігін түсіндіру және сол 
штат инженерлерінің біліктілігін арттыру, жұмыстарына 
қатысты дұрыс қызметтік нұсқаулықтар беру керек. Ол 
нұсқаулыққа сәйкес жұмыс уақытының кем дегенде 70 
пайызын жұмыс сапасын тексеруге, өлшеу құралдары 
мен сынақ жабдықтарының қажетті тізбесімен 
айналысуға жұмсау қажет. Өйткені тапсырыс берушінің, 
техникалық қадағалаудың, мердігерлік ұйымның 
сапа жөніндегі инженерінің басты мақсаты – сапалы 
құрылыс.

Өткен жылдың соңында автомобиль жолдары 
туралы заңнамаға өзгерістер енгізілуіне байланысты 
орталық автомобиль жолдарын, оның ішінде елді 
мекендер мен жалпы қалалардың көшелерін 
орташа жөндеуге арналған техникалық құжаттамаға 
ведомстволық сараптама жүргізіледі.

Ведомстволық сараптама жүргізу рәсімі мен 
тәртібін оңтайландыру мақсатында бір терезе қағидаты 
бойынша техникалық құжаттарды қабылдау порталы 
ашылды. Орталықтың солтүстікқазақстандық филиалы 
былтыр 33 техникалық құжатты қарады, соның ішінде 
31 орташа жөндеу жобасына оң қорытынды берілді, 
2 жоба бойынша көрсетілген олқылықтар 45 күннің 
ішінде жойылмауына байланысты қорытынды құжат 
беруден бас тартылды.

Үстіміздегі жылдың басынан порталға 38 өтінім 
келіп түсті. Олардың 21-не оң қорытынды берілді, 
тоғызы қаралып жатыр, жетеуін тапсырыс берушілер 
пысықтауда, біреуі ескертулерді уақытында 
жоймағандықтан қабылданбады.

Ведомстволық сараптама бойынша ережеге сәйкес 
ескертулерді жоюға бес жұмыс күні беріледі. Филиалда 
жобаны бастапқы қарау қорытындысы бойынша 
техникалық құжаттама сәйкессіздігі анықталған кезде 
ескертулерді түзету бойынша пысықтауға қайтарылады. 
Алайда ескертулерді жою мерзімдері негізсіз 1-2 
айдан астам мерзімге созылады. Мысалы, Тимирязев 
ауданы бойынша төрт жобаның екеуінде ескертулерді 
жою мерзімі екі айдан асты. Екі жоба жуырда ғана оң 
қорытынды алды. Сонымен қатар жобаларды ұсынған 
кезде жүргізілген соңғы жөндеулер туралы ақпарат 
көрсетілмейді, кейбір аудандық бөлімдерде жүргізілген 
соңғы жөндеулер туралы, жолдың техникалық санаты 
және жабын түрі туралы ақпарат болмайды. Бұның 
барлығы – жауапты мамандардың жетіспеушілігінің 
салдары.

Көптеген аудандарда аудандық жолдардың тізбесін 
бекіту туралы қаулы 10-15 жыл бойы жаңартылмаған, 
ондай проблема жолдардың ұзындығы, санаты, 
жабындардың атауы және көпірлер мен су өткізгіш 
құбырларға да қатысты. Кейбір аудандарда берілген 
тізім шындыққа сәйкес келмейді, яғни әр 2-3 жыл сайын 
аудандық тұрғын үй-коммуналдық шаруашылығы 
бөлімдері атынан жергілікті атқарушы органның 
тізбесі бойынша ақпарат жаңартылып отырылуы тиіс. 
Сондай-ақ техникалық құжаттаманы жобалауды және 
техникалық тапсырманы жобаларды әзірлеуші емес, 
тапсырыс беруші жасауы керек екенін ескертеміз.

Дұрыс жобалық шешімдер қабылдау және 
ақаулар көрсетілген ведомсті бірлесіп жасау тапсырыс 
берушіден шығуы керек, сонда ғана жобаға қатысты 
дөрекі ескертулер болмайды.

Сонымен қатар қазіргі уақытта көшелерге 
ведомстволық сараптама жұмыстары басталып 
жатыр. Осыған байланысты барлық көше балансын 
ұстаушыларға айтарым, көшелердің ұзындығы мен 
жабыны туралы ақпараты бар көшелердің тізбесін 
жасаңыздар немесе оларды бекіту туралы қаулы 
шығарыңыздар.

Жолдыбай ТЕНТЕКОВ, 
“Жол активтері сапасының ұлттық орталығы”                 

РМК облыстық филиалының директоры.

Гүл ЖАМАШҚЫЗЫ, Тайынша таңы

Қазіргі таңда әлеуметтік желілерде және бұқаралық 
ақпарат құралдарында медициналық сақтандыру 
қоры көрсетілген медициналық қызметтер үшін 
төлем жасамайтындығы туралы ақпарат таралуда. 
Бұл мәлімдемелер шындыққа жанаспайды. Қор 
төлемдердің барлығын жасалған шарттар сомасы 
шегінде толық көлемде жүзеге асырады.

Медициналық ұйымдар мен олардың бірлесіп 
орындаушылары шарт талаптарына сәйкес келмейтін 
төлемді талап етеді. Сол себепті төлемге ұсынылған 
сома шартта көзделген айлық көлемнен айтарлықтай 
асып түседі. Ал қор бюджетте көрсетілген мөлшерден 
артық соманы төлей алмайды.  Осы тұрғыда жасалған 
шарттар бойынша сомалардың асып кету фактісі 
медициналық ұйымдардың және олардың бірлесіп 
орындаушыларының шығыстарын зерделеуге, 
сондай-ақ көрсетілген медициналық қызметтердің 
негізділігі, шынайылығы, толықтығы мен сапасы 
тұрғысынан жоспардан тыс тексеру жүргізу үшін негіз 
болып саналады. Мұндай тексерулер медициналық 
ұйымдар тарапынан қосып жазу фактілері мен басқа 
да заң бұзушылықтар санының артуы жағдайында 
ғана жүргізілуі тиіс. Осыған байланысты шарттан өзге 
көрсетілген медициналық қызметтерге ақы төлеу 
туралы шешім жоспардан тыс мониторинг нәтижелері 
бойынша қабылданатын болады.  Төлемді төлеу және 
жоспардан тыс мониторинг жүргізуді бастау мәселесін 
қарау үшін медициналық ұйымдар мониторинг жүргізу 
қағидаларының 50-тармағына сәйкес қорға жүгінуі 
қажет.  Сонымен қатар егер қордың медициналық 
қызметтерді төлеуді кешіктіруі себебінен медициналық 
көмек көрсетуден бас тартылса, ресми байланыс 
арнасы “Qoldau 24/7” мобильді қосымшасы немесе 
“fms.kz” ресми сайты арқылы көмекке жүгінуге болады. 
Медициналық ұйымдардың шарттық міндеттемелер 
шеңберінде халыққа медициналық көмек көрсетуден 
бас тартуға құқығы жоқ.

Қарлығаш ІЛИЯСОВА, 
Әлеуметтік медициналық сақтандыру қоры 
облыстық филиалының баспасөз хатшысы.

Қоғамның ажырамас бөлшегі – мүмкіндігі 
шектеулі жандар. Мемлекет те олардың қоғамнан 
тыс қалмауын жіті қадағалап келеді. Алайда 
көру мүмкіндігі шектелсе де, олар қол қусырып 
қарап отырмайды. Тек үйде ғана емес, қоғамдық 
шараларға да белсенді қатысып, өз өнерлері мен 
шығармашылықтарын көрсетіп жүр. Өйткені қазір 
оқшау қалған мүгедек жоқ, бірі – оқиды, бірі – 
кәсіппен шұғылданады, енді бірі – жұмыс істейді.  
Дені сау адамдармен қатарласа еңбек атқарады 
десек, артық емес.

Мүмкіндігі шектеулі жандар бізбен бірге бір 
қоғамда өмір сүруде. Бірақ оларды белсенді ортадан 
сирек көретініміз рас. Олардың өзгелер секілді өмір 
сүруі, жұмыс істеуі қаншалықты қиын екені айтпаса 
да түсінікті. Қазір біздің қоғам өркениетті көзқарасқа 
бейімделіп келеді. Арамызда мүмкіндігі шектеулі 
жандарға кедергісіз болашақ сыйлап, өздеріне 
жақын тартып, жан-жылуын беруге ниетті жанашыр 
жандар да аз емес.

Жазмыштың жазуымен жанарынан айырылған 
адамдар аз емес. Тағдыр тауқыметін тартқан олардың 
тірлігі қиындыққа толы. Дегенмен денсаулығым 
жарамайды деп, қол қусырып, қарап отырмайды. 
Қоғамдық іс-шараларға қатысып, өз өнерлерін ортаға 
салып жүр.

Күн сәулесін бір сәтке болса да еркін көру – 
зағиптар үшін өмірдегі баға жетпес, ең асыл арман. 

Мемлекет басшысының тапсырмасы бойынша 2022 
жылдың  1 қыркүйегінен бастап пилоттық режимде 
Отбасының цифрлық картасын енгізу басталды. Жалпы 
бұл жаңалықтың  іс жүзіндегі  Картасы-

 бұл әлеуметтік мәртебесіне байланысты, 
кепілдендірілген мемлекеттік қолдаудың қандай 
да бір түрін алу құқықтары туралы ақпарат беретін 
азаматтардың күн сайынғы «электрондық жаршысы»;

 көрсетілетін мемлекеттік қызметтің проактивті 
форматының жаңа құралы. Яғни, мемлекет ақпараттық 
жүйе арқылы азаматқа тиісті органдарға жүгінбей-ақ 
мемлекеттік қолдаудың қандай да бір түрін алуды өзі 
ұсынатын болады.

Бұл қалай жұмыс істейді?
 Бастапқы кезеңде мемлекеттік органдардағы 

ақпараттық жүйелердің деректері негізінде 
отбасылардың әл-ауқат деңгейі мен оларға тиісті 
мемлекеттік қолдау шараларын айқындау бойынша 
жұмыс жүргізілді.

 Қазірдің өзінде цифрлық картада шамамен 6 млн. 
отбасы және 19 млн. оның мүшелері туралы деректер 
қамтылған, сондай-ақ «отбасы портреті» деп аталатын 
деректер қалыптастырылған. Карта деректері отбасы 
және оның мүшелері мәртебесінің өзгеруіне қарай 
жаңартылып отырады.

 Мемлекеттік қолдау шараларын алу құқығы 
белгіленген жағдайда мемлекеттік қызмет көрсетуге 
келісім алу үшін әлеуетті алушыға СМС-хабарлама 
жіберіледі.

 Келісім алғаннан кейін – әлеуметтік жәрдемақы, 
төлемдер немесе мемлекеттік қолдаудың басқа 
түрлері тағайындалып, кейін алушының банк шотына 
аударылады.

Жоба кезең-кезеңмен жүзеге асырылады:
 2022 жылдың 1 қыркүйегінен бастап – жәрдемақы 

мен әлеуметтік төлемдердің 9 түрі бойынша жаңа 
форматта қызмет алу мүмкіндігі ұсынылды;

 2023 жылдың 1 қаңтарынан бастап тізбе әлеуметтік 
қорғау саласындағы қызметтермен кеңейтілетін 
болады;

 2024 жылдың 1 қаңтарынан бастап денсаулық 
сақтау және білім беру салаларындағы мемлекеттік 
кепілдіктер енгізілетін болады;

 2025 жылдан бастап мемлекеттік кепілдіктердің 
барлық түрлері қамтылатын болады.

ҚАЗАҚСТАНДА 
ОТБАСЫНЫҢ  

ЦИФРЛЫҚ 
КАРТАСЫН ЕНГІЗУ

МЕДИЦИНАЛЫҚ 
КӨМЕКТЕН  БАС 

ТАРТА АЛМАЙДЫ

ОЛАР  ҚОҒАМ  НАЗАРЫНАН 
ЕШҚАШАН  ТЫС  ҚАЛМАЙДЫ

Айналадағыны тек сипау арқылы ғана сезіп, көкірек 
көзімен көруден басқа қолдан келер қайран жоқ. 
Алайда олар – жазмыштың жазғанына жасымайтын 
қайсар жандар.

Зағип адамдардың ішінде де басқа да адамдар 
сияқты белгілі бір талант иелері бар, сондықтан да 
оларды қоғамнан тыс қалдырмау өте маңызды, тіпті 
оларға адамдармен араласу, өз мүмкіндіктерін іске 
асыру керек және де оларға қоғамның назары өте 
қажет.Солардың қатарында отбасында аяулы ана, 
асыл жар, немерелерінің ақылшы әжесі, ағайын 
– туыстың нағыз жанашыр белді азаматшасы - 
Қоныскүл Боранбаева да бар. Бұл апайымызды ендігі 
уақыттарда ақын апа деп айтуға да болады. Себебі 
көпшілік ағайын-туыс, дос-жаран, бауырларының 
қолдауымен, Қоныскүл апайдың жүрегінен шыққан 
алтын сөздері мен өлең-жырлары кітап болып, 
баспадан шықты. Жуырда бұл кітап жарыққа шығып, 
оқырмандарына жол тартты. Ендігі айтарымыз, ақын 
апа шығармашылық шабытыңыз арта берсін!

Жалпы осы қоғамның адамдары нағыз батыл, 
бейбіт күннің батырлары! «ҚЗҚ» ҚБ СҚО Тайынша 
ауданы бойынша филиалы қанатының астында 
бүгінгі күні 64-тен аса адам бар. Қоғамның барлық 
мүшесі әр түрлі жаста және түрлі ұлт өкілдері. Оларды 
біріктірген ортақ қайғы  ғана емес, белсенді өмір 
сүруге, байланыста болуға, өз күші мен мүмкіндігіне 
қарай әрекет етуге деген ниет те бар. Филиал 
аудандық ардагерлер кеңесімен тығыз байланыста 
жұмыс жасайды. Бірлестік мүшелері аудандық іс-
шаралардан да тыс қалмайды, түрлі сайыстарға 
қатысады. 

Уақыт көрсеткендей зағип болып та, өзін өнерді, 
спортты, әдебиетті қатар алып жүруге болады. 
Әлемде көру мүмкіндігінен айырылса да, еңбек етіп, 
танымал болған адам қаншама.  

Амантай Еламанұлының айтуынша, ҚЗҚ аудандық 
филиалының мүшелері үнемі облыстық сайыстарға 
қатысып тұрады. Мысалы, апалы-сіңлілі Алтынкүл мен 
Қоныскүл Боранбаевалар әнді керемет орындайды, 
Лариса Федотова өлең жазады. Бірлестіктің ең жас 
өкілі Елизавета Бродовская фортепианода ойнайды, 
жуырда ол «Шуақты әлем» облыстық фестиваль 

сайыста екінші орынға ие болды. Петропавлда 
Балалар жылы аясында алғаш рет осындай фестиваль 
өтіп, оған арнайы білім беру қажеттіліктері бар 140 
өнерпаз қатысты. ҚЗҚ-ның 85 жылдығына арналған 
облыстық солист-вокалист сайысына М.Жұмабаев 
пен А.Боранбаева қатысып, жүлделі үшінші орынды 
иеленді, Л.Федотова мен Е.Ветряк мәнерлеп оқу 
сайысына қатысып, дипломмен марапатталды.

Амантай Еламанұлы 2008 жылдан бері бірлестікті 
басқарып келеді. Белсенді жұмысы үшін осы жылы 
Республика күніне орай аудан әкімінің алғыс хаты мен 
аудандық мәдениет және тілдерді дамыту бөлімінің 
грамотасымен марапатталды. Одан басқа, Амантай 
Еламанұлы Тайынша ауданының делегациясы 
құрамында Қазақстан Республикасы күніне арналған 
облыстық салтанатты іс-шараға қатысты. Бірлестік 
басшысының ең басты есте қалар оқиғасы – Алматы 

қаласына сапары болды. Онда 7 қазаннан бастап 
жоғарыда аталған республикалық ұйымның 
мерейтойына арналған қорытынды салтанатты 
іс-шара болып, оған ҚЗҚ-ның құрметті мүшелері 
шақырылып, оның ішінде А.Жантілесов те болды. 

А.Жантілесов демеуші кәсіпкерлер А.Егімбаев, 
М.Ибраев, А.Хасенова, Ш.Сельмурзавев, А.Жилина, 
Д.Титовец, В.Филь, С.Кондрацкая, О.Бичовина, 
Ф.Мусаев, Е.Вольфер, Г.Исенеева және басқаларына 
алғыс айтады. 

- аудандық және қалалық әкімдікке, аудандық 
мәслихатқа, «AMANAT» партиясының аудандық 
филиалына, аудандық ардагерлер кеңесіне, 
мәдениет және тілдерді дамыту бөліміне, спорт 
бөліміне, аудандық кітапханаға, жұмыспен қамту 
және әлеуметтік бағдарламалар бөліміне, аудандық 
«Тайынша таңы» және «Тайыншинские вести» 
газеттеріне алғыс айтамын. Қашанда қолдау көрсетіп 
отырады, -  дейді А.Жантілесов.Ол солай болу керек. 
Бұл санаттағы адамдар ешқашан да қоғам назарынан 
тыс қалмауы тиіс деп ойлаймын.

Жарияланған мақала авторларының пікірлері
редакция көзқарасын білдірмейді. Қолжазба

қайтарылмайды. Келген хаттарға жауап
жолданбайды. Жарнаманың, келіп түскен
материалдардың мазмұны мен мәтініне

хабарлама беруші автор өзі жауапты.

Газет аудан әкімінің қолдауымен шығып,
мемлекеттік ақпараттық саясатты жүргізу

жөніндегі ресми басылымы болып табылады.
Индекс: 65710

Газет әр аптаның жұма күні шығады.

Меншік иесі: «Тайынша таңы»
жауапкершілігі шектеулі серіктестігі.

Балалары арқылы қаржылық алаяқтар ата-
аналарының ақшасына қол жеткізуге тырысады. Олар 
әртүрлі қақпан құратын оқиғалар ойлап тауып, баланы 
сол жерге алдап тартуға тырысады.

Оларды толығырақ қарастырып, ересектерге қауіптерді 
азайту және балаларын қаскүнемдерден қорғау туралы 
кеңестер береді.

Онлайн-қақпандар
«Касперский зертханасы» жас пайдаланушылардың 

онлайн режиміндегі мінез-құлық ерекшеліктерін зерттеу 
үшін әртүрлі елдерден болатын балалары бар 500 
отбасына сауалнама жүргізді. Зерттеу нәтижелері бойынша 
әрбір бесінші бала желіде бейтаныс ересектерден дос 
болуға шақыру алады. 13 пен 15 жас аралығындағы 
жасөспірімдер киберқауіптерге әсіресе осал, себебі бұл 
жаста олар интернетте ең белсенді және ата-аналардың 
бақылауы әлсірейді. Бұл ретте егер бала интернет-алаяқтық 
жағдайларына тап болса, онда ата-аналар олардың 
жартысы туралы ғана білетіні сауалнамадан белгілі болды.

Бүгінгі таңда көптеген ересектер балаларына 
интернетке еркін қол жетімділікті ұсынады, онда олар 
өздерін сенімді сезінеді және әрқашан туындауы мүмкін 
қауіпті түсінбейді.

«Бақыт хаттары»
Бала электронды пошта арқылы, әлеуметтік желілерде, 

SMS немесе мессенджер арқылы ақшалай сыйлық 
ұтқаны, Мальдив аралына ата-анасымен бірге жолдама 
ұтқаны, оны ақшаға айырбастауға болатындығы немесе 
Африкадағы бай ағасының мұрагері болғандығы туралы 
хабарлама алуы мүмкін. Өз келісімін растау үшін ол 
сілтеме бойынша өтіп, тіркелуі тиіс. Сауалнамада өзіңіздің 
жеке деректеріңізді, оның ішінде кез келген қолда бар 
төлем картасының нөмірін, оның қолданыс мерзімін және 
артқы жағындағы үш таңбалы кодты көрсету талап етіледі. 
«Бақыт хаттары» авторына бұл ақпарат сізге ақша жіберу 
үшін қажет-мыс.

Егер сіздің ұлыңыз немесе қызыңыз қаскүнемдерге 
дербес және төлем деректерін берсе, алаяқтар оларды 
пайдакүнемдік мақсатта қолдануы мүмкін және 
нәтижесінде ересектердің ақшасына қол жеткізе алады.

Адамдарға көмек
Әлеуметтік желіде сіздің балаңыздың танысының 

парақшасында қайғылы хабарлама пайда болады, онда ол 
оған қолдау көрсетуді және мүмкіндігінше банктік шотқа 
немесе электрондық әмиянға ақша жіберуді сұрайды. 
Немесе, мысалы сіздің балаңыздың сыныптасы балаңызға 
WhatsApp арқылы хабарласып, жақын адамының апатқа 
ұшырағанын немесе өзінің ауыр сырқатқа шалдыққанын 
айтып немесе жай ғана қарызға ақша сұрауы мүмкін, бірақ 
ол бұл туралы ешкімге айтпауды сұрайды.

Егер де сіздің балаңыз алаяқтың өтінішін орындап, 
сізден жасырын, өз еркімен оларға ақша аударса, онда 
оларды қайтару мүмкін болмайды. Сондай-ақ, сіздің 
ұлыңызға немесе қызыңызға мүлдем бөтен адамдар жаза 
алады, олар онкологиялық дертке шалдыққан балалардың 
суреттерін салып, хабарлар тарату арқылы баланың 
аяушылық сезімін тудырып, сол арқылы қайырымдылық 
жасауға деген ниетін оятады. Оның алаяқ екенін не 
еместігін олардан құжаттардың толық пакетін сұрату 
арқылы ғана білуге болады, оны түсінуге ата-аналары 
көмектеседі.

Ғажайып қосымша
Алаяқтар сіздің балаңыздың гаджетіне жылдам баюға 

немесе кез келген адамның орналасқан жерін бақылауға 
мүмкіндік беретін геймерге немесе сервиске арналған 
қосымшаның жарнамасы бар сілтеме жіберуілері мүмкін. 
Ең бастысы, бұл мобильді қосымша бірегей болып 
табылады және оны сілтеме арқылы тегін жүктеп алуға 
болады.

Егер бала күмәнді бағдарламалық жасақтаманы жүктесе, 
өкінішке орай, бұл жеке ақпаратты үшінші тұлғаларға 
бере алатын, балаңыздың жүрген жерін қадағалайтын 
және телефондағы басқа қосымшаларды басқара алатын 
шпиондық бағдарлама екенін бірден түсінбейді. Сонымен 
қатар, балалардың барлығы дерлік өздерінің гаджеттерін 
пайдаланылмаған бағдарламалардан тазаламайды, бұл 
алаяқтар үшін өте қолайлы.

Кеңес: балаңызға алаяқтықтың фишинг сияқты түрі 
туралы айтып беріңіз. Бұл интернет-алаяқтар адамдардан 
балықшылар секілді құпия ақпаратты аулайтын алаяқтық 
түрі. Бұл үшін қаскөйлер пайдаланушылардың назарын 
аулайтын және оларды қызықтыра түсетін түрлі 
сылтаулар ойлап табады. Баланы шынайы өмірде қалай 
тәрбиелесеңіз, цифрлық кеңістікте де сондай тәрбие 
берген маңызды. Ол ненің жақсы, ненің жаман екенін, 
яғни неше түрлі адамдардың болатынын және алаяқтарға 
сенбеу керектігін түсінуге тиіс. Сондай-ақ, балаға аты-
жөні, ЖСН, мекенжайы, оқу орны, картаның деректері, 
пин-коды және барлық жеке аккаунттардың және 
электрондық поштаның құпиясөздері секілді мәліметтер 
құпия болып табылатынын және оларды әсіресе интернет 
кеңістігінде жариялауға болмайтынын айтып түсіндіріңіз. 
Әлеуметтік желілер мен мессенджерлердің барлығында 

сізді пікірлерде, фотосуреттерде және посттарда белгілеуге 
тыйым салуға болатын қауіпсіздік теңшеулері бар.

Балаңызға бейтаныс адамдардан келген күмәнді 
сілтемелер арқылы өтпеуін, интернеттегі ең жақын деген 
достарынан келіп түскен ақпаратты жай ғана оларға 
қоңырау соғу арқылы әрдайым қайта тексеріп отыруын, 
тексерілмеген дереккөздерден бейтаныс, лицензиясы жоқ 
қосымшаларды жүктемеуін ескертіңіз!

Телефон алаяқтарының айлалары 
Алаяқтар негізінен жорамалдап қоңырау шалады. 

Олар тұтқаны ересек адам ба әлде бала ма, кім көтеретінін 
білмейді де, барлығын ойдан шығарады. Егер тұтқаны бала 
көтеретін болса, алаяқтар мысалға, туыстарының ЖКО-
ға түскендігін және оларды ауруханаға алып келгендігін 
хабарлай алады. Бұл ретте қаскөйлер өздерін көп 
жағдайда құқық қорғау органдарының, жедел жәрдемнің 
немесе басқа да ұйымдардың қызметкерлері ретінде 
таныстырады, олар аса сендіргіш келеді және балаларға 
психологиялық қысым көрсете алады. Оларды бала 
және оның ата-аналары, тұрғылықты мекенжайы туралы 
ақпарат қызықтырады, олар баладан телефонға вирустық 
қосымшаны жүктеуін сұрауы немесе ата-анасының 
картасының деректерін немесе бар болса, баланың 
картасының деректерін айтып беруін сұрауы мүмкін.

Алаяқтар нақты бір адамдарға қатысты әрекет етуі 
мүмкін. Сіздің картаңызды иемдену мақсатында олар 
сіздің балаңызға шығып, оған қоңырау шалып, кез-келген 
ақпаратпен қорқытуы немесе, керісінше, кенеттен ұтысқа 
ие болғаны туралы жаңалықпен қуандыруы мүмкін. 
Әлеуметтік инженерлер кез-келген аңызды ойлап тауып, 
баланы қажетті ақпаратты айтуға мәжбүрлеу үшін бәрін 
жасайды.

Кеңес: балаларға өздеріне қоңырау шалған 
бейтаныс адамдарға өздері және жақындары туралы 
ақпаратты беруге болмайтынын айтыңыз. Заманауи 
технологиялардың көмегімен алаяқтар өздерін кез-келген 
адам ретінде таныстырып, кез-келген нөмірді ауыстыра 
алатынын түсіндіріңіз. Сондықтан, егер сіздің балаңыздың 
телефонының экранында таныс нөмір шықса, мысалы, 
досыңыздың немесе туысқаныңыздың, бірақ қоңырау 
шалушының дауысы нашар естілсе немесе ол бейтаныс 
адамға тиесілі болса, онда сөйлесуді аяқтау керек. 
Сандарды өзіңіз теріп, өзіңіз қоңырау шалған дұрыс. Егер 
сол нөмірден қайта қоңырау түссе, қоңырауды өшіріп 
тастау керек.

Егер қоңырау шалушылар өздерін банктердің, 
полицияның, басқа мекемелердің қызметкерлері болып 
таныстырса және шұғыл түрде әр түрлі әрекеттерді 
жасауды сұраса, олардың нұсқауларын орындамаңыз. 
Балалар сізге, ересектерге осындай қоңыраулар туралы 
айтуды әдетке айналдырсын.

Офлайн тұзақтар
 Алаяқтар жазғы демалыс кезінде көптеген балалар 

үйде ересектердің қарауынсыз қалғанда, коммуналдық 
қызметтер мен басқа ұйымдардың қызметкерлері болып 
өздерін таныстырып пәтерлерді аралауы мүмкін. Олар 
су немесе газ есептеуішінің көрсеткіштерін тексерген 
болып келеді, алайда шын мәнінде жағдайды байқайды: 
пәтерде кімнің тұратынын, онда не бар екенін және 
басқа да нәрселерді бақылайды. Нәтижесінде мұндай 
«тексерулердің» барлығы пәтерді тонаумен аяқталуы 
мүмкін.

Кеңес: бәрімізге бала кезімізде айтылған, жартылай 
ұмытылып қалған қауіпсіздік ережелерін еске түсіру 
керек: бейтаныс адамдарға есік ашпау, арнайы киімдері 
мен формаларына қарамастан олармен сөйлеспеу, ата-
аналарға бәрін айтып беру.

Егер бала қандай да бір себептермен үйде жалғыз қалса, 
онда ол ата-анасының, басқа туыстарының, көршілерінің, 
«102» қызметінің, сондай-ақ учаскелік инспектордың 
жұмыс және ұялы телефондарын білуі керек.

Алаяқтар балаларды қорқытудың қандай амалдарын 
қолданады?

1. «Жоқ» деп айтуға қорқу. Кейбір балалар бейтаныс 
адамдардың өтініштерін орындаудан бас тартуға қорқады, 
себебі бас тартатын болса өздерін әдепсіз әрі дөрекі деп 
есептейді. Сондықтан олар алаяқтардың нұсқаулықтарын 
орындауға келісулері мүмкін.

2. Жақындарынан айрылып қалудан қорқу. Балалар 
өздерінің жақын адамы туралы жаман хабар естіген 
уақытта туындайды. Бала сасқалақтайды және айтқан тілді 
алатын болады. 

3. Мүмкіндікті жіберіп алудан және ақшадан айрылып 
қалудан қорқу. Бұл жерде қорқыныштан бөлек тез арада 
байып кету ниеті де бар. Сондықтан балаға оның жүлде 
алатынына кепілдік бере отырып, ұтыс ойынына қатысу 
туралы ұсыныс жасалған уақытта, бала келісуі мүмкін.

Балаларыңыз сізге әрдайым арқа сүйей алатындарын 
және сіздің оларға ұрыспайтыныңыз туралы білулері 
керек. Сіздер бір-бірлеріңізге сенулеріңіз керек. Бұл – ең 
басты нәрсе!

АЛАЯҚТАР СІЗДІҢ БАЛАҢЫЗДЫ   
ҚАЛАЙ АЛДАУЫ МҮМКІН

«Тайынша таңы – әр шаңыраққа» деген 
бастамамызды қолдауға шақырамыз. Сіздерге 
үлкен сенім артамыз. Бұл орайда, ең бірінші ел 
ағалары мен зиялы қауым өкілдеріне, мемлекеттік 
мекеме қызметкерлеріне, бизнес өкілдері мен 
кәсіпкерлерге, жалпы қалың қазақ еліне сеніп 
отырмыз. Сіздерге 2023 жылы жарық көретін 
газеттің екінші жартыжылдығына жазылу 
маусымы жүріп жатқанын хабарлаймыз.  Қала 
тұрғындары үшін газетке 6 айға жазылу құны - 
780 теңге, ауыл тұрғындары үшін – 870 теңге.

Газетке жазылу барысында сұрақтар 
туындайтын болса, редакциямызға 21999, 23696 
телефоны арқылы хабарласыңыздар.

ӘР ШАҢЫРАҚҚА –
«Тайынша таңы» газеті!

Құрметті біздің газет оқырмандары!

Баспасөз – 2023

Ветеринарлық дәріхана – ветеринарлық азықтар 
мен дәрілердің алуан түрін ұсынатын бөлшек сауда 
ұйымы көпшілікке қызмет көрсетеді.

Дәріхана меңгерушісі А.Ф. Выговский мырза қазіргі 
кезде мал дәрігерін үйге шақырту үлкен сұранысқа 
ие болғандықтан қосымша мал дәрігері қызметін 
ұсынады. Мал дәрігерін үйге шақырту жануар 
денсаулығы нашар болғанда өте маңызды. Мал 
дәрігерін шақырту клиенттер үшін  өте ыңғайлы.

МАЛ ДӘРІГЕРІН ҮЙГЕ ШАҚЫРТУ  КЕЛЕСІ 
ҚЫЗМЕТТЕРДІ ҰСЫНА АЛАДЫ:

1. терапевтік (жалпы қарауды және оның аурулары 
мен кемшілігін анықтауды қарастырады);

2. хирургия (ауыр дерт немесе жарақат кезінде 
қажет болуы мүмкін);

3. зертханалық зерттеулер (дертті диагностикалау 
үшін анализдер жинау);

4. егу (мал дәрігерін үйге шақырту қажетті егулерді 
жасауға мүмкіндік береді);

5. Мал дәрігерін үйге шақырту қызметі кеңес беруге 
және жануарға алғашқы көмек көрсетуге мүмкіндік 
береді.

ВЕТЕРИНАРЛЫҚ  
ДӘРІХАНА

* * *

Облыстық “Soltüstık Qazaqstan” газетіне 
2023 жылдың екінші жартыжылдығына 
жазылу   жүріп жатыр. Kaspi.kz 
қосымшасы арқылы да жазылуға болады. 
8 777 325 17 27 (Айгуль Хамзина). Аты-
жөніңізді, мекенжайыңызды, байланыс 
телефоныңызды пошта бөлімшесінің 
индексін жазып жіберу керек.


